
Suv o’lchash joydagi ishlar kuzatuvchi va gidrotexnik tomonidan 

bajariladi. Suv o’lchash joyi jihozlanishiga qarab 4 turga bo’linadi. 

1. Oddiy (reykali, svayli aralash). 

2. Ma’lumotni uzatuvchi. 

3. O’zi yozgich. 

4. Suv sathini uzluksiz yoki ma’lum muddatlarda qayd etuvchi masofadan 

o’lchovchi. 

Oddiy va ma’lumotlarni kuzatuvchi suv o’lchash joylarida maksimal va 

minimal suv sathlarini o’lchash uchun svayda o’rnatilgan po’lat quvurlar ichiga 

o’rnatilgan maksimal reyka, burama uchli maksimal reyka, Gidrotexnika 

inshootlar bo’g’ini yuqori va pastki biefi gidropostlar bilan jixozlanadi. 

Inshootning yuqori biefiga o’rnatiladigan reyka ya’ni bosh kanal inshootidagi 

zatvorlardan hbk∙(6...8) m uzoqlikda o’rnatiladi (1-rasm). 

1-rasm. Kanalning yuqori bief ko’rinishi. 

Bu yerda: 

hbk, (m) - bosh kanalning maksimal chuqurligi; 

𝑎, (m) - zatvor ko’tarish balandligi. 

Pastki biefda esa reyka rizberma tugagan nuqtadan hbk∙(8...10) m 

masofada qurilgan o’zgarmas o’zanga o’rnatiladi (2-rasm). 

 

2-rasm. Kanalning pastki bief ko’rinishi. 

Bu yerda: 

hT−1, (m) – T-1 kanalning maksimal chuqurligi; 

hqurilish(m) – kanalning qurilish balandligi; 

𝑎, (m) - zatvor ko’tarish balandligi. 

Suv o’tkazuvchi inshootlar pastki biefida suv tezligi 3m/sek va undan 

ortiq bo’lsa o’zgarmas o’zan va reyka inshootdan 100....150 m masofada pastda 

joylashtiriladi (3-rasm). 

 

3-rasm. Kanalning pastki bief ko’rinishi. 

Buxoro viloyatidagi, “Amu-Buxoro” tizimlari havza boshqarmasining 

“Shoxrud do’stlik” irrigatsiya tizimi boshqarmasi, Buxoro tuman irrigatsiya 

bo’limining Panja gidrouzeliga qarashli nazoratchi gidropost (4-rasm). 

 

4-rasm. Panja gidrouzelida joylashgan reykaning ko’rinishi. 

Xulosa o’rnida shuni ta’kidlash joizki kanallarda o’rnatilgan reykalarning 

masofasi ya’ni qancha masofadan keyin joylashtirish kerakligi muhim 

hisoblanadi. Chunki reykaning joylashgan joyidan kanaldagi suv sathi 

aniqlanadi. Suv sathlarini vaqtida o’lchab borish, asosan, suv sarflarini 

hisoblashda foydalaniladi. Reyka yuqoridagi ko’rsatilgan masofalarda 

joylashtirilsa suv sathi aniqroq olingan hisoblanadi chunki bunday masofada 

kanaldagi oqim barqaror bo’ladi. 

